
Pucnjava u Hadžićima: Oglasila se policija, uhapšen 35-
godišnjak

Prije oko 1h | 0 komentara Radiosarajevo.ba

by Taboola

Pripadnici Policijske uprave Hadžići i Trnovo uhapsili su A.K. (35) iz Sarajeva zbog sumnje da je

počinio krivično djelo pokušaj ubistva.

Hapšenje je izvršeno 1. jula u poslijepodnevnim satima, nakon incidenta koji se dogodio u

Industrijskoj ulici na području općine Hadžići.

Prema informacijama iz Ministarstva unutrašnjih poslova Kantona Sarajevo, osumnjičeni se tereti

da je oko 15.35 sati iz vatrenog oružja ispalio dva hica prema 41-godišnjem muškarcu, kojem je

tom prilikom nanio teške tjelesne povrede u predjelu noge.

Povrijeđenom je na mjestu događaja prvu pomoć ukazala ekipa Zavoda za hitnu medicinsku

pomoć Kantona Sarajevo, nakon čega je prevezen na Klinički centar Univerziteta u Sarajevu. Ljekari

su konstatovali da je zadobio tešku tjelesnu povredu.

O slučaju je odmah obaviješten dežurni tužilac Kantonalnog tužilaštva Kantona Sarajevo, koji je

naložio provođenje uviđaja. Uviđajne radnje obavili su pripadnici Uprave policije MUP-a Kantona

Sarajevo, a istraga o svim okolnostima događaja je u toku.

Nakon završetka kriminalističke obrade, osumnjičeni će uz izvještaj o počinjenom krivičnom djelu

biti predat u nadležnost Kantonalnog tužilaštva Kantona Sarajevo. Policija nastavlja rad na

rasvjetljavanju i dokumentovanju svih činjenica vezanih za ovaj slučaj.

